
                                                                                                        
  

         

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑐᓴᒐᒃᓴᓕᕆᔨᒃᑯᓐᓄᑦ ᐅᖃᐅᓯᒃᓴᐃᑦ - ᓇᓂᔭᐅᓯᒪᓂᖓ ᐅᒥᐊᕐᔪᐊᕕᓂᖅ HMS Terror 

 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᖃᐅᒪᑕᑕᒃᑎᑦ ᐃᑦᑕᕐᓂᓴᓕᕆᔨᑦ ᖁᕕᐊᓱᒃᑐᑦ ᓇᓗᓇᐃᕐᓯᔪᓐᓇᕐᒪᑕ ᐅᒥᐊᕐᔪᐊᕕᓂᖅ 

ᑲᖏᕐᖢᐊᓂ Terror Bay ᓂᒋᐊᓂ-ᐊᑭᓐᓇᖓᓂ ᕿᑭᕐᑕᐅᑦ King William Island, ᓄᓇᕗᑦ ᐅᒥᐊᕐᔪᐊᕕᓂᐅᓂᖓᓂᒃ HMS 

Terror―ᐱᖃᑖ ᐅᒥᐊᕐᔪᐊᖑᓚᐅᕐᑐᖅ ᕿᓂᕐᑎᐅᔪᒧᑦ ᐊᕋᒍᖓᓂ 1845 ᕗᓚᒃᓕᓐᑦ ᕿᓂᓴᕐᑎᑦ ᐅᑭᐅᕐᑕᕐᑐᒃᑯᑦ ᐅᒥᐊᕐᔪᐊᑦ 

ᐊᖁᑎᒋᔪᓐᓇᕐᑕᖓᓂᒃ ᐅᐊᒃᓇᖓᓂ ᐊᑭᓐᓇᖓᓄᑦ ᐊᖁᑕᐅᔪᓐᓇᕐᑐᒥᒃ.  

ᑕᐃᒪᖓᑦ  2008, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐋᕿᒃᓱᐃᓯᒪᒃᒪᑕ ᐃᑲᔪᕐᑎᒌᒃᑐᓂᒃ ᐱᖃᓯᐅᑎᓪᓗᒋᑦ ᐅᑭᐅᕐᑕᕐᑐᒥ ᓄᓇᓕᐅᔪᑦ, 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᒐᕙᒪᒃᑯᑦ ᓄᓇᕗᑦ, ᓯᑯᓯᐅᑎᓕᕆᔨᒃᑯᑦ, ᐅᓇᑕᕐᑐᒃᓴᒃᑯᑦ ᐅᒥᐊᔪᐊᖃᕐᑎᑦ, ᐃᖃᕐᓯᐅᕐᑎᑦ 

ᑲᓇᑕᒥ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐊᓪᓕᐊᓂᖓᓄᑦ ᑲᓇᑕᒥ, ᐊᒻᒪᓗ ᐅᓄᕐᑐᑦ ᒐᕙᒪᒃᑯᓐᓂᖔᕐᑐᑦ, 

ᑮᓇᐅᔭᒃᓴᕐᕕᐅᔪᑦ ᑐᓐᓂᓴᐃᔨᐅᔪᓪᓗ ᐃᑲᔪᕐᑎᒋᔭᐅᔪᑦ, ᐱᖃᓯᐅᑎᓪᓗᒋᑦ ᐅᑭᐅᕐᑕᕐᑐᒥ ᖃᐅᔨᓴᕐᓂᕐᒧᑦ ᑐᙵᕕᖓ. ᑖᓐᓇ 

ᐃᑲᔪᕐᑎᒌᒃᓂᒃᑯᑦ ᐊᐅᓚᑎᓪᓗᒍ ᓇᓂᓯᔪᓐᓇᓚᐅᕐᒥᔪᑦ ᐅᒥᐊᕐᔪᐊᕕᓂᖅ HMS Erebus ᐊᕋᒍᖓᓂ 2014 ᐅᖓᓯᒃᓂᖃᕐᑐᖅ 100 

km ᓂᒋᐊᓂ ᑲᖏᕐᖢᑦ Terror Bay.   

 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᖃᐅᒪᑲᑕᒃᑎᐅᔪᑦ ᐃᑦᑕᕐᓂᓴᓕᕆᔨᑦ ᐃᓕᓴᕐᓯᔪᒪᒃᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᕐᑕᐅᓪᓗᑎᒃ ᐱᔪᓐᓇᕐᓯᓚᐅᕐᒪᑕ, ᐱᓗᐊᕐᑐᒥᒃ ᐃᓄᖏᑦ ᐅᕐᓱᕐᑑᕐᒥᐅᑕᐃᑦ, ᓇᓂᔭᐅᑎᓪᓗᒍ ᑕᒪᕐᒥᒃ ᐅᒥᐊᕐᔪᐊᕕᓃᒃ HMS 

Erebus ᐊᒻᒪᓗ HMS Terror. 

 

ᐊᖃᐅᒪᑲᑕᒃᑎᑦ ᐃᑦᑕᕐᓂᓴᓕᕆᔨᑦ ᓇᓗᓇᐃᕐᓯᓚᐅᕐᒪᑕ ᐅᒥᐊᕐᔪᐊᕕᓂᖅ ᓇᓂᔭᐅᓚᐅᕐᑐᖅ ᐅᑭᐅᕐᑕᕐᑐᒥ ᖃᐅᔨᓴᕐᓂᕐᒧᑦ 

ᑐᙵᕕᖓᓂ ᐅᓇᐅᓂᖓᓂᒃ ᐅᒥᐊᕐᔪᐊᕕᓂᖅ HMS Terror ᑕᕙᓂ ᓯᑎᐱᕆ  18, 2016. ᐃᑦᑕᕐᓂᓴᐅᔪᑦ ᓇᓗᓇᐃᕐᑕᐅᓂᖏᑦ 

ᑖᓐᓇᓪᓚᕆᐅᒃᒪᖔᑦ ᐊᑐᕐᖢᑎᒃ ᐃᖃᕐᓂᐊᕈᑎᓂᒃ ᐊᔾᔨᓕᐅᕐᑕᐅᓪᓗᓂ ᐊᒻᒪᓗ ᐱᖓᓱᐃᕐᓱᕐᖢᑎᒃ ᐊᖃᐅᒪᑲᑕᒃᖢᑎᒃ. 

ᓇᐸᔪᖏᓪᓗ ᐃᖃᕐᓂᐊᕈᑎᒃᑯᑦ ᑕᑯᔭᐅᓪᓗᑎᒃ. ᐊᖃᐅᒪᑲᑕᒃᑎᑦ ᐃᑦᑕᕐᓂᓴᓕᕆᔨᑦ ᐱᓕᕆᖃᑎᖃᕐᑐᑦ ᓯᑯᓯᐅᑎᓕᕆᔨᒃᑯᓐᓂᒃ 

CCGS Sir Wilfrid Laurier, ᐃᓚᒋᔭᐅᓪᓗᓂ ᑭᒃᓕᓯᓂᐊᕐᑎ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᓪᓕᕐᐸᓪᓕᐊᓂᖓᓄᑦ ᑲᓇᑕᒥ 

ᐃᖃᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᓂᕐᒧᑦ ᐃᓕᕆᕕᖓᓂ ᐃᖃᕐᓂᐊᕈᑎᒥᒃ ᐊᑐᕐᑕᐅᓂᖓᓂᒃ ᐅᖃᐅᔾᔨᒋᐊᖃᑦᑕᓚᐅᕐᑐᑦ.  

ᐊᖃᐅᒪᓪᓗᑎᒃ ᓯᓚᕈᔪᒐᓗᐊᕐᑎᓪᓗᒍ ᐊᒻᒪᓗ ᑕᑯᓐᓇᑦᑎᐊᖏᒃᑲᓗᐊᕐᑎᓪᓗᒍ. ᐅᒥᐊᕐᔪᐊᕕᓂᐅᑦ ᖁᓚᖓᓂ ᓴᐅᓯᒪᓪᓗᓂ 

ᐃᖃᖓᓂᕐᒥᐅᑕᒥᓂᒃ ᒪᕋᕐᒥᒃ ᐱᕈᕐᑐᓂᒃᓗ ᐃᒪᕐᒥᐅᑕᓂᒃᓗ. ᑕᐃᒪᐃᒃᑲᓗᐊᕐᑎᓪᓗᒍ, ᐊᖃᐅᒪᑲᑕᒃᑎᑦ ᑕᑯᔪᓐᓇᓚᐅᕐᑐᑦ 

ᐋᕿᒃᓯᒪᓂᖓᓂᒃ ᐅᒥᐊᕐᔪᐊᕕᓂᖅ ᐱᑐᖃᕐᑎᑐᓪᓗ ᓴᓇᓯᒪᓂᖓᓂᒃ ᐃᙵᓚᒥ ᐅᒥᐊᕐᔪᐊᖃᕐᑎᐅᔪᓄᑦ ᐅᑭᐅᕐᑕᕐᑐᒥ 

ᐅᒥᐊᕐᔪᐊᖑᔪᑦ ᓴᓇᐅᒐᕆᓂᖓᓂᒃ ᓴᓇᓯᒪᓂᖓᓗ ᐊᔾᔨᒌᐸᓗᒃᖢᑎᒃ ᐅᒥᐊᕐᔪᐊᕕᓃᑦ  HMS Erebus ᐊᒻᒪᓗ HMS Terror, 

ᐱᖃᓯᐅᑎᓪᓗᒍ ᐱᖓᓱᓂᒃ ᓇᐸᕈᑕᖃᕐᓂᖓᓄᑦ, ᓴᕕᕋᔭᒃᒥᓗ ᓯᕗᓂᐊᒍᑦ ᐃᓕᕆᓯᒪᓂᖓᓄᑦ ᐊᒻᒪᓗ ᒪᕉᒃᓂᒃ 

ᐊᖁᔾᔪᑎᖃᕐᓂᖓᓄᑦ. ᑕᐃᒪᐃᑦᑐᓂᒃ ᐱᑕᖃᒃᑲᓐᓂᖏᒻᒪᑦ ᐅᒥᐊᕐᔪᐊᕕᓂᕐᓂᒃ ᑖᓱᒪ ᑭᓯᐊᓂᐅᓗᓂ ᐅᒥᐊᕐᔪᐊᕕᓂᐅᑦ HMS 

Erebus ᑕᐃᒪᓐᓇ ᓴᓇᓯᒪᔪᑐᓚᐅᕐᒪᑦ. 

 

ᑕᑯᔭᐅᒐᒥ ᓴᓇᔭᐅᓯᒪᓂᖓ ᑕᑯᔭᐅᓪᓗᑎᒃᓗ ᑎᑎᕋᐅᔭᕐᑕᐅᓯᒪᒧᑦᑦ ᖃᐅᔨᓴᕐᑕᐅᓯᒪᔪᓪᓗ ᓴᓇᓯᒪᓂᖏᑕ ᐅᒥᐊᕐᔪᐊᕕᓃᑦ HMS 

Erebus ᐊᒻᒪ  HMS Terror, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᖃᐅᒪᑲᑕᒃᑎᐅᔪᑦ ᐃᑦᑕᕐᓂᓴᓕᕆᔨᑦ ᓇᓗᓇᐃᕐᓯᔪᓐᓴᓚᐅᕐᑐᑦ 

ᑖᓐᓇᐅᓂᖓᓂᒃ ᐅᒥᐊᕐᔪᐊᕕᓂᖅ HMS Terror. ᐃᖃᕐᓂᐊᕈᑎᒃᑯᑦ ᑕᑯᓇᒃᑕᐅᓪᓗᓂ ᓱᕋᑦᑎᓯᒪᓗᐊᓚᐅᖏᑦᑐᖅ ᐊᒻᒪᓗ 

ᐋᕿᒃᓯᒪᓂᖓ ᓴᓇᓯᒪᓂᖓᓗ ᐊᔾᔨᒋᓪᓗᓂᐅᒃ ᑎᑎᕋᕐᑕᐅᓯᒪᔪᑦ ᐅᒥᐊᕐᔪᐊᕕᓂᖅ HMS Terror, ᐱᖃᓯᐅᑎᓪᓗᒍ: ᓯᕗᓂᐊ 

(ᑕᑭᓂᖓ ᓯᕗᓂᐊᓃᑦᑐᖅ; ᐊᖁᑎᖓ ᐃᓂᒋᔭᖓ;ᐃᑭᒋᐊᕐᕕᖓ, ᐃᒪᐃᔭᕐᕕᖏᑦ (ᓴᓂᕋᓂᑦ ᐊᒃᒪᕐᑐᕐᓯᒪᔪᑦ) ᐊᔾᔨᒋᓚᐅᖏᒻᒪᒋᑦ 

ᐅᒥᐊᕐᔪᐊᕕᓂᐅᑦ HMS Erebus.   

 

ᐃᒪᐃᓕᐅᒃᓂᐊᕐᒥᔪᑦ, ᒐᕙᒪᒃᑯᑦ ᑲᓇᑕᒥ ᓴᐳᔾᔭᐅᓯᒪᔭᕆᐊᖃᕐᓂᖓᓂᒃ ᐅᖃᐅᓯᐅᓂᐊᕐᑐᖅ ᐃᑲᔪᕐᑎᖃᕐᓗᑎᒃ ᒐᕙᒪᒃᑯᑦ ᓄᓇᕗᑦ 

ᐊᒻᒪᓗ ᐃᓄᐃᑦ ᑲᑐᔾᔨᖃᑎᒋᑦ.  

